
O UNASUR de Lula
Marzo 22, 2009
Apartados xeográficos Latinoamérica ARQUIVO
Idiomas Galego

Ríos, XulioFundador e Presidente de Honra do IGADI. Asesor emérito do Observatorio de la Política China. Secretario da Fundación Plácido Castro.  Podes coñecer unha escolma dos seus Libros, como autor ou coordinador de obras colectivas, nesta ligazón.


	 	[image: Michelle Bachelet (c) xunto aos ministros de Defensa do UNASUR; clic para aumentar]  



	Nunha xuntanza celebrada recentemente en Chile, a primeira aposta consistiu en asentar un mecanismo de diálogo e concertación política no área militar que debe permitir superar as diferenzas en materia de gasto militar e coordinar as políticas de seguridade externa. Ata agora, os países da rexión negociaban bilateralmente entre si os temas de defensa, sempre mediatizados pola forte influencia de EEUU. Agora, os asuntos militares abordaranse de xeito multilateral. [Foto: Michelle Bachelet, presidenta de Chile (centro), xunto aos ministros de Defensa do UNASUR, nunha foto de grupo no Palacio da Moneda, en Santiago de Chile o 10 de marzo de 2009].
	 

 A creación do UNASUR (Unión de Nacións Sudamericanas), unha iniciativa de Lula, desencadeouse inicialmente como resposta ao conflito que hai un ano enfrontou a Colombia con Ecuador e Venezuela pola decisión de Bogotá de atacar un campamento das FARC en territorio ecuatoriano. O camiño da integración en materia de defensa xurdiu entón como unha necesidade para fomentar a confianza mutua no militar entre os países sudamericanos. Cabe pensar, por iso, que UNASUR non será unha alianza militar clásica nin tratará de semellarse á OTAN. A súa principal valía radica en constituírse como plataforma para coordinar as estratexias de defensa dos países do Cono sur americano, alentando a cooperación entre si e consolidando unha estrutura básica para defender a soberanía e a paz rexional.
Por onde empezar? Nunha xuntanza celebrada recentemente en Chile, a primeira aposta consistiu en asentar un mecanismo de diálogo e concertación política no área militar que debe permitir superar as diferenzas en materia de gasto militar e coordinar as políticas de seguridade externa. Ata agora, os países da rexión negociaban bilateralmente entre si os temas de defensa, sempre mediatizados pola forte influencia de EEUU. Agora, os asuntos militares abordaranse de xeito multilateral.
As disputas territoriais e os intereses dos grandes imperios sempre condicionaron os diversos enfrontamentos da historia recente latinoamericana. Os roces e tensións, como se comprobou recentemente, non están fóra de axenda e non sería de estrañar tampouco a aparición de novos conflitos armados. UNASUR establece un marco para resolver esas confrontacións pola vía do diálogo e da integración. E cun valor engadido substancial: van a poder facelo sen a presenza dos enviados de Washington, o cal representa un cambio de significación certamente histórico.
UNASUR abre, sen dúbida, unha nova etapa que afastará as posibilidades de conflito aberto en América do Sur e reforzará as posibilidades de cooperación nun eido básico como o militar (dende as misións humanitarias ata a industria de armamento ou as operacións de paz). Ogallá que esta cooperación avance e que os fortes sinais de unidade e as positivas expectativas que transmite poidan consolidarse plenamente, evitando que se transforme nunha sigla máis de tantas que invocando a integración tristemente pasaron a mellor vida ou ficaron como meras expresións de impotencia.
Acceso ao artigo orixinal no repositorio web 1998-2012

ESTE É UN ARTIGO DE ARQUIVO
Este artigo foi importado de xeito automático da primeira web do IGADI (1998-2012). 
É posible encontrar erros na formatación dos contidos. 
Agradecemos a comprensión.
ARTIGOS DE Ríos, Xulio
 Un mundo trémulo
Latinoamérica — ARQUIVO —
 ONU: de P5 a P11?
Latinoamérica — ARQUIVO —
 UNRWA
Latinoamérica — ARQUIVO —
[image: Concello de Pontevedra]  



A información sobre a realidade nacional e internacional na túa caixa de correo
A newsletter do IGADI infórmate de todas as novos contidos na nosa web
QUERO SUBSCRIBIRME

O IGADI é think-tank, de noso, de todxs, con proxectos que axudaron crear unha GALICIA UNIVERSAL
Como o conseguiu? Agora dámosche a oportunidade de coñecelo
QUERO PARTICIPAR

Xestionar o consentimento das cookies




Para ofrecer as mellores experiencias, utilizamos tecnoloxías como cookies para almacenar e/ou acceder á información do dispositivo. O consentimento destas tecnoloxías permitiranos procesar datos como o comportamento de navegación ou os identificadores únicos neste sitio. A falta de consentimento ou a retirada do consentimento pode afectar negativamente a determinadas características e funcións.

The technical storage or access is necessary for the legitimate purpose of storing preferences that are not requested by the subscriber or user.

O almacenamento técnico ou o acceso que se utiliza exclusivamente para fins estatísticos.
The technical storage or access that is used exclusively for anonymous statistical purposes. Without a subpoena, voluntary compliance on the part of your Internet Service Provider, or additional records from a third party, information stored or retrieved for this purpose alone cannot usually be used to identify you.

